
Helduen Alfabetatze eta Berreuskalduntzerako Erakundea

3
Vitoria-Gasteiz kalea, 3
20018 DONOSTIA
Tel.: 943 022 600   Faxa: 943 022 601
www.habe.euskadi.eus
IFK: Q 2040002 D

I. ERANSKINA

2022/2 JARDUNBIDEA, AZAROAREN 30EKOA, HABE-REN ZUZENDARI NAGUSIARENA, 
HELDUEN EUSKALDUNTZEAREN OINARRIZKO CURRICULUMAREN ARABERA EUSKALTEGIEN 
ETA EUSKARAREN AUTOIKASKUNTZARAKO ZENTROEK CURRICULUM-PROIEKTUAK 
EGUNERATU ETA AURKEZTEKO, ETA IZAPIDETZEKO IRIZPIDEAK EMATEKO DENA

1. oinarria.- Helburua.

Jardunbide honen xedea da 2015eko uztailaren 22ko Helduen Euskalduntzearen Oinarrizko 
Curriculuma (HEOC) ezartzen duen Aginduaren 7. eta 8. artikuluetan xedaturiko Curriculum 
Proiektua eguneratu eta aurkezteko, eta izapidetzeko irizpideak ematea.

2. oinarria.- Ezarpen-eremua.

HABEk atxikita duen Euskaltegien eta Euskararen Autoikaskuntzarako Zentroen Erregistroan 
inskribaturik daudenek osatzen dute jardunbide honen ezarpen-eremua.

3. oinarria.- Euskaltegiaren Curriculum Proiektuaren arau-oinarriak.

ECParen edukiek gai honen inguruan indarrean dauden lege-xedapenak beteko dituzte, betiere:

- 2015eko uztailaren 22ko Hezkuntza, Hizkuntza Politika eta Kulturako sailburuaren Helduen 
Euskalduntzearen Oinarrizko Curriculuma (HEOC) ezartzen duen Aginduaren 7. artikulua, 
Euskaltegiaren curriculum-proiektuaz ari dena.

- 2020ko irailaren 9ko Kultura eta Hizkuntza Politikako sailburuaren euskarazko 
komunikagaitasun-mailen ebaluazioa eta egiaztatzegintza arautzen dituen, eta euskara-ikasle 
helduentzako dirulaguntzen deialdietarako irizpideak finkatzen dituen Aginduaren 7. artikuluak 
xedatutakoa.

4. oinarria.- Berariaz diseinaturiko ECPa

2015eko uztailaren 22ko Hezkuntza, Hizkuntza Politika eta Kulturako Sailburuaren  Helduen 
Euskalduntzearen Oinarrizko Curriculuma  ezartzen duen Aginduaren 7. eta 8. artikuluek 
xedatutakoaren arabera, euskaltegi eta euskararen autoikaskuntzarako zentro bakoitzak 
berariaz  osatu behar du HEOCak ezarritako gidalerroen garapenerako bere izari-ezaugarrien 
araberako curriculuma.

5. oinarria.- Euskaltegiko Curriculum Proiektuaren irakurketa-gida.

Euskaltegi bakoitzeko arduradunek eta HABEko Curriculumaren Garapena eta Prestakuntza 
Arloko teknikariek elkarlan egokia eta aberasgarria izan dezaten, erreferentziazko dokumentua
izango dute Ebazpen honen bigarren eranskinera bildutako "Euskaltegien Curriculum Proiektua 
(ECP). Irakurketa-gida .

6. oinarria.- Prozedura.

HABEren Curriculumaren Garapena eta Prestakuntza Arloari dagokio ondorengo izapideak 
bideratzea, honako urrats hauei jarraikiz:

Euskaltegi edo euskararen autoikaskuntzarako zentroko zuzendariak, euskaltegiko 
titularraren oniritziz, HABEren zuzendari nagusiaren aurrean aurkeztu beharko du
curriculum-proiektua, sinatu beharreko idazki-ereduarekin batera.
Ebazpen honen hirugarren eranskinera bildutako "Euskaltegien Curriculum Proiektua. 
Ebaluazio-txantiloia 2023" izenburua daraman dokumentua izango da ECPak 
ebaluatzeko oinarrizko tresna.

Euskaltegiek eta euskararen autoikaskuntzarako zentroek aurkeztutako ECPak aztertu 
ondoren, Curriculumaren Garapena eta Prestakuntza Arloak 2024ko urtarrilaren 
30erako igorriko dizkie dagozkien txosten teknikoak.
Hala balegokie, Curriculumaren Garapena eta Prestakuntza Arloaren txostenean
bildutako ohar nahiz jarraibideen araberako egokitzapenak egingo dituzte euskaltegiek
edota euskararen autoikaskuntzarako zentroek, eta HABEn 2024ko martxoaren 15erako 
aurkeztuko dute eguneratutako ECParen azken bertsioa, modu egokian osatu ondoren, 
Euskaltegien eta Euskararen Autoikaskuntzarako Zentroen Erregistroan jaso ahal izan 
dadin.
Euskaltegiek eta euskararen autoikaskuntzarako zentroek aurkeztutako ECP
eguneratuen bigarren bertsioak aztertu ondoren, Curriculumaren Garapena eta 
Prestakuntza Arloak, gehienez ere, 15 lanegunetan bidaliko dizkie dagozkien txosten 
teknikoak, 2024ko martxoaren 15etik kontatzen hasita.
Azkenik, HABEren Curriculumaren Garapena eta Prestakuntza Arloak HABEren zuzendari 
nagusiari igorriko dion txosten teknikoan zehaztuko da aurkeztutako proiektuak
HEOCean xedatutakoarekin edo aplikagarri zaien araudiarekin bat datozen.

7. oinarria.- Jardunbidearen amaiera.

Euskaltegi eta euskararen autoikaskuntzarako zentro bakoitzak igorritako curriculum-proiektua 
aztertu ondoren, HABEren zuzendari nagusiak proiektua Euskaltegien eta Euskararen 
Autoikaskuntzarako Zentroen Erregistroan jasotzeko aginduko du Ebazpen bidez, proiektuak 
dagokion aldeko txostena jaso ondoren.

8. oinarria.- Prozeduraren jarraibideak. 

Euskaltegiek eta euskararen autoikaskuntzarako zentroek, izaera juridikoa izanik, ECPak 
aurkezteko eta prozedura honetako izapide guztiak egiteko, Euskal Autonomia Erkidegoko 
Administrazio Publikoaren Egoitza Elektronikoan eskuragarri dauden bitarteko elektronikoak 
erabiliko dituzte, honako helbide honetan eskuragarri dagoen formularioaren bidez: 
https://www.euskadi.eus/zerbitzuak/12232.

ECPa aurkeztu ondorengo izapideak Euskal Autonomia Erkidegoko Administrazio Publikoaren 
egoitza elektronikoko «nire karpeta»-ren bidez egingo dira: 
https://www.euskadi.eus/nirekarpeta

Euskal Autonomia Erkidegoko Administrazio Publikoaren egoitza elektronikoan identifikaziorako 
eta sinadura elektronikorako onartzen diren bitartekoak honako helbide honetan daude 
eskuragarri: https://www.euskadi.eus/ziurtagiri-elektronikoak


